
CƏMİYYƏT

Bakıda V Milli Kitab 
Sərgisi başlayıb

Cəmiyyətdə mütaliə mədəniyyətini təbliğ etmək, insanlarda 
kitaba olan marağı artırmaq üçün sərgi–yarmarkaların keçirilməsi 
artıq bir ənənə halını alıb.

İçərişəhərdə mayın 27-də başlayan V Milli Kitab Sərgisinin təşki-
lində əsas məqsəd gənc nəslin kitaba maraq və sevgisini artırmaq, 
bəşəri dəyər olan kitabı oxuculara daha yaxın etməklə yanaşı, həm 
də, ölkəmizdə kitab sənayesi sektorunun və müasir ədəbi proseslə-
rin inkişafını dəstəkləməkdir. 

Naşir Şahbaz Xuduoğlunun moderatorluğu ilə baş tutan sərginin 
açılış mərasimində Azərbaycan Yazıçılar %irliyinin sədri Anar, Milli 
Məclisin Mədəniyyət Komitəsinin sədri Qənirə Paşayeva, Xalq şa-
iri Sabir 5üstəmxanlı, Mətbuat Şurasının sədri 5əşad Məcid çıxış 
ediblər. 

Eyni zamanda, açılışda Mədəniyyət Nazirliyi, Elm və Təhsil Na-
zirliyi, Əqli Mülkiyyət Agentliyi və “İçərişəhər” 'övlət Tarix-Memarlıq 
Qoruğu İdarəsinin nümayəndələri iştirak ediblər.

5əsmi açılış mərasiminin ardınca görüş və imza günləri başlayıb. 
Sərginin proqramına əsasən, Xalq yazıçıları Anar və dingiz Abdulla-
yev öz kitablarını imzalayıblar.  Sonra “Azərbaycan dilinin bugünkü 
vəziyyəti” mövzusunda panel müzakirəsi təşkil olunub. Müzakirədə 
aidiyyəti dövlət qurumlarının, ictimai təşkilatların nümayəndələri, dil-
çilər və dərslik müəllifləri iştirak ediblər. 

Sərginin ilk gününün son tədbiri olan “Ədəbiyyatda yeni imzalar” 
adlı poeziya axşamında gənc şairlər Elvin Paşa, Kazım Kazımoviç 
və Elşən Mehdi yeni şeirlərini oxuyublar.   

Milli Kitab Sərgisinin təşkilatçısı Leyla Həsənova “Xalq qəzeti”nə 
açıqlamasında qeyd etdi ki, indiyədək sərgilər %akı İdman Sarayın-
da qapalı məkanda keçirilirdi: “%udəfəki sərgimizi İçərişəhərdə, açıq 
səma altında keçirməklə tədbiri daha çox insanın ziyarət etməsinə 
şərait yaratdıq. 30-a yaxın nəşriyyat, kitab evləri, mağazalar və on-
layn təşkilatlar öz məhsulları ilə tədbirə qatılıblar. Yay ərəfəsidir və 
tələbələrin semestr imtahanları yaxınlaşır. %una baxmayaraq, sər-
giyə tələbələr böyük maraq göstərirlər. Sərgidə tək kitablar yox, ma-
raqlı əl işləri də nümayiş etdirilir. Xüsusi və təbii daşlar, eləcə də 
onlardan hazırlanmış əl işləri çoxdur. Sərgidə endirimli və ödənişsiz 
zona da var. Əlillərə, eləcə də qayğıya ehtiyacı olan insanlara dəstək 
olmaq üçün bir çox mərkəz və təşkilatlar xeyriyyəçilik edirlər”. 

Sərgiyə qatılan “İZƏ” nəşriyyatının nümayəndəsi Kənan Əliyev 
sərgidə 2 mindən çox kitab nümayiş etdirdiklərini bildirdi: “Həm öz 
nəşriyyatımızın kitablarını, həm də rus, türk və digər xarici ədəbiyyat 
nümunələrini nümayiş etdiririk. %elə sərgilərə həmişə qatılırıq. Kitab-
larımıza maraq böyükdür”.

Ziyarətçilərdən tələbə Samir İmranov kitab sərgisinə böyük ma-
raq göstərdiyini dedi: “Sərgiyə qrupla qatılmışıq. Maraq göstərdiyi-
miz ədəbiyyatları tapdığımıza görə məmnunuq. %urada həm müasir 
ədəbiyyat, həm klassiklərin əsərləri var. Mən Anarın iki kitabını al-
dım”.

8 yaşlı qızı ilə sərgiyə gələn Səfura Verdiyeva müxtəlif çeşid-
də kitabların sərgilənməsinin onda razılıq doğurduğunu vurğuladı: 
“Həm qızıma, həm də özümə kitablar aldım. Müasir texnologiyadan 
bəhs edən kitablar çox xoşuma gəldi”.

Qeyd edək ki, V Milli Kitab Sərgisi iyunun 4-dək davam edəcək.

Le y l a QU R B AN O V A,  
“Xalq qəzeti” 

YUĞ-un “Lənət” damğası 
Azərbaycan Dövlət YUĞ teatrı növbəti dəfə Uilyam Şekspirin “III Riçard” 

tarixi pyesinin motivləri əsasında  “Lənət” assosiativ tamaşasını canlandırıb. 
Tamaşaya tanınmış bolqar rejissoru Xristo Stoyçev quruluş verib.

Qeyd edək ki, Y8ö teatrının kol-
lektivi  Şekspir, dexov, İbsen, Vişnek 
və başqa klassiklərin şedevr əsərlərini 
oynamaqla fərqli performanslar nü-
mayiş etdirir. Tamaşaçılar Azərbaycan 
ədəbiyyatı incilərinin – Mirzə )ətəli 
 Axundzadə və Cəlil Məmmədquluza-
dənin əsərlərinin oriMinal səhnə həl-
lindən də hər zaman zövq alıblar. 
 5epertuar əlvanlığı və pyeslərin ori-
ginal səhnə inikası hər bir tamaşada 
sonsuz maraq yaradır.

Sofiyada fəaliyyət göstərən �Göz 
yaşı və gülüş” teatrında çalışan Xristo 
Stoyçevin Azərbaycan teatrı ilə yara-
dıcı işbirliyi iki ölkə arasında mədəni 
əlaqələrin genişlənməsinə xidmət edir. 
2, əvvəllər də ölkəmizdə tamaşala-
ra quruluş verib. �,,, 5içard”a gəlincə, 
reMissor bu əsərə müraciətini onunla 
izah edib ki, Azərbaycan uzun illər iş-
ğal haqsızlığı ilə üz-üzə qalıb və bu, 
adama gərgin, mürəkkəb siyasi prob-

lem kimi görünür. �Əslində, bütün bu 
ədalətsizliyin, amansızlığın kökündə 
lənət durur. Lənətə gələn də insandır, 
lənətə bais olan da...” Şükür ki, artıq 
ölkəmiz işğal ağrılarından qurtarıb, 
amma nankor qonşuların burada törət-
dikləri hər zaman lənətə layiq olaraq 
qalacaq.

Şekspirin XV, əsrin sonunda (1591) 
yazdığı əsərdə İngiltərə kralı ,,, 5içar-
dın hakimiyyətə gəlişindən bəhs edilir. 
Əsər ingilis taxt-tacı uğrunda mübarizə-
nin dramatik səhnələrini əks etdirir. %u-
rada amansız münaqişlər də var, qanlı 
ölüm də. Tarixi gerçəkliklər öncə her-
soq Qlosterin, ardınca da ,,, 5içardın 
obrazlarında özünü göstərir. Seyrçilər 
müdhiş səhnələrdə zalım hökmdarın 
insanlığa sığmayan əməlləri ilə üzləşir,  
təəssüf dolu hisslərə köklənirlər.

%eləliklə, tamaşaçı lənətlə təkbətək 
qalır, “Kim öz həyatında bunca zalım-
lıq edə bilər"” sualı onu narahat edir. 

'ramaturqun ən böyük pyeslərindən 
birinin səhnə təcəssümü əzablı yuxu, 
kabus təsiri bağışlayır. Hakimiyyəti 
qəsb etdikdən sonra 12 yaşlı V Eduar-
dı, onun balaca qardaşı 5içardı, Her-
soq Torku Tauer qalasına həbs edən 
,,, 5içard nəinki dostlarına, hətta onu 
hakimiyyətə gətirən tərəfdarlarına da 
rəhm etmir. Sonda zülm qurbanlarının 
zalımla görüşü ikincinin faciəsi ilə sona 
yetir.

5eMissor işinin başlıca xüsusiyyəti 
əsəri nəzərəçarpacaq dərəcədə ixti-
sarla, yığcam tərzdə verməsindədir. 
%u, ilk növbədə, onun təqdim etdiyi 
qəhrəmanların sayında özünü büruzə 
verir. Tamaşada cəmi beş aktyor oy-
nayır. 2nlar ,,, 5içardın (2qtay Meh-
diyev), hersoq %ekinhemin (Qasım 
Nağı), kraliça Marqaritanın (Natəvan 
Qeybani), kraliça Yelizaveta Vudvilin 
(Təranə 2caqverdiyeva) və Kölgə- 
ananın (Zümrüd Qasımova) obrazla-
rını ustalıqla yaradırlar. Zülmün dö-
zülməzliyini reMissor əzabkeş ananın 
prizmasından göstərir.

Musiqi müşayiəti də tamaşaçıya 
emosional təsir bağışlayır. %əstəkar, 
Əməkdar incəsənət xadimi Sərdar 
)ərəcov, quruluşçu-rəssam 2lqa %o-
seva (%olqarıstan), kostyum rəssamı 
Səadətxan 5amin və reMissor assistenti 
Günel Səfərova da tamaşanın uğurlu 
alınmasına zəhmət sərf ediblər. Kralın 
yaratdığı cəhənnəmi təsəvvür etdirən 
səhnənin tərtibatı, digər mizanlar son 
dərəcə harmonik görünür. Səhnədə 
qurulmuş yelləncək isə özlüyündə tac-
lanan hersoqun varlığının heç də daimi 
olmadığını ehtiva edir. 

Sonda onu da qeyd edək ki, səhnə-
də canlandırılan dəhşətlərin yuxu təsiri 
bağışlaması elə tamaşanın əsas uğuru 
sayıla bilər. Kaş, bütün eybəcərliklər 
real həyatda deyil, yuxularda qalsın.

Ə�ƏLø<(V, “Xalq qəzeti”

Məişət zorakılığından zərər 
çəkənlərə reabilitasiya 

xidmətləri göstərilir

Sosial Xidmətlər Agentliyi bu ilin 
ötən dövründə məişət zorakılığından 
zərər çəkmiş 33 nəfəri sosial reabilita-
siya xidmətlərinə cəlb edib. 2nlardan 
10 nəfəri valideyn, 23 nəfəri isə uşaq-
dır. %u barədə Əmək və Əhalinin So-
sial Müdafiəsi Nazirliyinin İctimaiyyətlə 
əlaqələr və kommunikasiya şöbəsin-
dən bildiriblər.

Qeyd edilib ki, həmin şəxslər agent-
liyin müvafiq müəssisəsində yerləşən 
Məişət zorakılığından zərər çəkmiş 
şəxslər üçün sosial reabilitasiya şö-
bəsində reabilitasiya xidmətləri ilə 
əhatə olunublar. 2021-ci ildən fəaliyyət 
göstərən  şöbədə ötən dövrdə 1�0-a 
yaxın şəxs reabilitasiya xidmətləri ilə 
təmin edilib. 

Müasir tələblərə uyğun şəraitin ya-
radıldığı şöbəyə qəbul olunan şəxslərin 

ilkin tibbi müayinəsi və psixoloMi-emo-
sional vəziyyətinin qiymətləndirilmə-
si, sosial-hüquqi və psixoloMi dəstəklə 
təmin edilmələri, mədəni-asudə vaxt-
larının təşkili və s. istiqamətlərdə iş-
lər aparılır. %u işlər fərdi iş planı üzrə 
və digər aidiyyəti qurumlarla qarşılıqlı 
əməkdaşlıq şəraitində yerinə  yetirilir.

 Suriyadan ölkəmizə 
repatriasiya edilənlərə  
sosial-psixoloji dəstək

Suriyadan ölkəmizə repatriasiya 
edilmiş daha 11 Azərbaycan vətənda-
şının sosial-psixoloMi reabilitasiyasına 
başlanıb. Üçü qadın, 8 nəfəri uşaq ol-
maqla, onların reabilitasiyası ilə Sosial 
Xidmətlər Agentliyi məşğul olur.

Agentliyin sosial işçi və psixoloq-
ları repatriantlarla fərdi plan əsasında 
iş aparırlar. 5epatriantların psixoloMi 
vəziyyətlərinin qənaətbəxş olmadığı 

nəzərə alınaraq, onların sosial reabi-
litasiyası və cəmiyyətə reinteqrasiyası 
istiqamətində müvafiq tədbirlər görülə-
cək. 

Qeyd edək ki, İraq və Suriyadan re-
patriasiya olunmuş 400-dən çox şəxs 
SXA tərəfindən sosial reabilitasiya və 
reinteqrasiya xidmətləri ilə təmin edilib.

